
Wieder moi, gehst ma aus’m Weg, 
dei Blick sogt mir, da basst wos ned.

 Wos hob i bloß scho wieder do, 
du schweigst mi scho seit a boa Dog o. 

Du weichst ma aus, behandlst mi, 
ois wär i nur no Luft für di, 

die Küch’ bleibt koid, s’Bett ist laar, 
ois ob i gar ned vorhanden wär! 

Red mit mir, oder soi i ois riacha?
Red mit mir, wenn dir ebbs ned basst! 

Red mit mir, soi i vor dir kriacha?
Red mit mir, dass si wos ändern losst! 

Wieder moi, hob i des Gfuih, 
dass i im foischen Film mitspui.

Dass i gega a Wand o red, 
und i find an Ausgang ned! 

Red mit mir, oder soi i ois riacha?
Red mit mir, wenn dir ebbs ned basst! 

Red mit mir, soi i vor dir kriacha?
Red mit mir, dass si wos ändern losst! 


